
Ek het iemand tussen hulle gesoek wat ’n muur sou bou en vir
die stad in die bres sou tree dat dit nie vernietig word nie,

maar Ek het niemand gekry nie. (Eseg 22:30)

Op die vooraand van die nasionale verkiesing soek ons ook oral
na iemand wat die land weer op koers kan kry, maar dit lyk nie
juis of daar iemand is wat opstaan nie. Dit was die situasie
in Juda ook. Daar was niemand nie. Selfs nie eens God kon
iemand kry nie (vers 30).
Dis nie die eerste keer dat ons dit in die Bybel sien nie. Toe
God Sodom en Gomorra wou verwoes, het Abraham gepleit dat die
stad  gespaar  sal  word  as  daar  tien  regverdiges  was  (Gen
19:32).  In  Jeremia  se  tyd  was  daar  ook  nie  ’n  enkele
regverdige in die stad wat die Here van besluit sou laat
verander nie (Jer 5:1).
Ons lees in Op 5:3 dat daar selfs in die hemel niemand was wat
God se plan kon laat voortgaan nie, sodat Johannes in trane
uitgebars het. Net Een kan in die bres staan as Middelaar
tussen God en ’n sondige mensdom – Jesus, die sondelose Lam
(Op 5:5-6, 1 Tim 2:5). Net Hy kan ons verlos.
Kom, Here Jesus (Op 22:20)!

